
Қоршаған ортаның экологиялық факторлары- тірі организмдерге 
олардың дербес дамуының бір ғана кезеңінде болса да тікелей немесе 
жанама əсер ете алатын, ортаның кез-келген  əрі қарай 
бөлшектелмейтін элементі. Бұл анықтамада экологиялық 
факторлардың мынандай критерийлеін ерекше атап өту қажет;
                 1.Ортаның қарастырып отырған элементінің одан əрі 
бөлшектенбеуі. Мысалы, су қоймасының тереңдігін немесе тіршілік ету 
орнының  теңіз деңгейінен биіктігін экологиялық фактор ретінде 
қарастыруға болмайды, себебі тереңдік суды мекендеуші 
организмдерге тікелей емес, қысымның артуы, жарықталудың кемуі, 
температураның төмендеуі, еріген оттегінің  азаюы, су тұздылығының 
жоғарлауы, т.б. арқылы əсер етеді; биіктіктің əсері  температураның, 
атмосфералық қысымның  төмендеуі арқылы жүзеге асырылады.Шын 
мəнінде температура, жарықталу, тұздылық жəне т.т. тірі 
организмдерге тікелей əсер етуші сыртқы ортаның  экологиялық  
факторлары ретінде білінеді.
                 2.Экологиялық фактордың əсері тікелей емес, аралық 
буындар арқылы берілуі мүмкін, яғни бұндай жағдайда ол көптеген  
себеп-салдарлық байланыстар арқылы ықпал көрсетеді.Экологиялық 
факторлардың  аралық буындар арқылы ықпал етуінің мысалын құс 
базарынан көруге болады.










